
1. ԸՆԴՀԱՆՈՒՐ ԴՐՈՒՅԹՆԵՐ 
1. <<Կապանի կոմունալ ծառայություն>> համայնքային բյուջետային հիմնարկը (այսուհետ` Հիմնարկ) իրավաբանական անձի կարգավիճակ չունեցող կազմակերպություն է, հաշվառման համարը`  27.180.01251):

2. Հիմնարկի հիմնադիրը Հայաստանի Հանրապետության Սյունիքի մարզի Կապան քաղաքային համայնքն է (այսուհետ` Հիմնադիր), որի անունից հանդես է գալիս Հայաստանի Հանրապետության Սյունիքի մարզի Կապան քաղաքային համայնքի ղեկավարը:
3. Հիմնարկը ստեղծվել է Կապան համայնքի ավագանու 2005 թվականի հունվարի 27-ի թիվ  5-Ա որոշմամբ:

4. Հիմնարկն իր գործունեության ընթացքում ղեկավարվում է Հայաստանի Հանրապետության օրենքներով, այլ իրավական ակտերով և սույն կանոնադրությամբ:

5. Հիմնարկի անվանումն է`

1) հայերեն լրիվ` <<Կապանի կոմունալ ծառայություն>>  համայնքային բյուջետային հիմնարկ
2) հայերեն կրճատ`  <<Կապանի կոմունալ ծառայություն>> ՀԲՀ
6. Հիմնարկն ունի Հայաստանի Հանրապետության զինանշանի պատկերով և Հիմնարկի հայերեն անվանմամբ կլոր կնիք, դրոշմակնիք և անհատականացման այլ միջոցներ:

7. Հիմնարկն ունի ինքնուրույն հաշվեկշիռ:

8. Հիմնարկի գտնվելու վայրն է` Հայաստանի Հանրապետութան Սյունիքի մարզ, քաղ. Կապան,  Գործարանային փողոց 15: 
2. ՀԻՄՆԱՐԿԻ ԳՈՐԾՈՒՆԵՈՒԹՅԱՆ ԱՌԱՐԿԱՆ  ԵՎ  ՆՊԱՏԱԿԸ
     9. Հիմնարկի գուրծունեության նպատակն է`

1) համայնքի տարածքում աղբահանության և սանիտարական մաքրման աշխատանքների իրականացումը

2) համայնքի սեփականություն համարվող ներհամայնքային հաղորդակցության ուղիների, ճանապարհների, ջրմուղի, կոյուղու, փողոցային լուսավորության, ոռոգման ու ջեռուցման ցանցերի և այլ կառուցվածքների շահագործման կազմակերպումը
3) համայնքի բնակավայրերի բարեկարգման և կանաչապատման աշխատանքների կազմակերպումը
4) հուշարձանների, հուշահամալիրների և գերեզմանների պահպանության աշխատանքների, գերեզմանատների գործունեության կազմակերպումը 
5) Համայնքի տարածքում գտնվող հանգստի վայրերի խնամքը և պահպանությունը 
6) Համայնքի վարչական սահմաններում ընդգրկված բնակֆոնդում, հասարակական և արտադրական նշանակության համայնքային սեփականություն համարվող օբյեկտներում և ոչ բնակելի տարածքներում կոմունալ սպասարկման համակարգում ծագած վթարների հետևանքների վերացումը 

7) Անհաղթահարելի ուժի հետևանքով բնակչությանը պատճառված վնասների վերացման ուղղությամբ աշխատանքների կատարում: 

8) Բնակչության առանձին սոցիալական խմբերին գույքի վերանորոգման /վերականգնման/  առաջին օգնության տրամադրում: 

 

3. ՀԻՄՆԱՐԿԻ ԿԱՌԱՎԱՐՈՒՄԸ
 10. Հիմնարկի կառավարումն իրականացնում են Հիմնադիրը և նրա կողմից նշանակված գործադիր մարմինը` Հիմնարկի տնօրենը (այսուհետ` Տնօրեն):  Հիմնադրին է պատկանում Հիմնարկի կառավարման և նրա գործունեության վերաբերյալ ցանկացած հարցի վերջնական լուծման իրավունքը։ 

11. Հիմնարկի Հիմնադրի լիազորություններն են` 

1) Հիմնարկի կառուցվածքի սահմանումը. 

2) Հիմնարկի գործունեության վերակազմակերպման կամ դադարեցման մասին որոշման ընդունումը. 

3) Հիմնարկի կանոնադրության հաստատումը, դրանում փոփոխությունների ու լրացումների կատարումը: 

12. Հիմնարկի բարձրագույն ղեկավար պաշտոնատար անձը հիմնարկի Տնօրենն է, որին պաշտոնի նշանակում և պաշտոնից ազատում է համայնքը ղեկավարը` <<Տեղական ինքնակառավարման մասին>>  Հայաստանի Հանրապետության  օրենքով սահմանված կարգով: 
13. Տնօրենի նկատմամբ կարգապահական տույժ կիրառում է համայնքի ղեկավարը: 
14. Հիմնարկի Տնօրենը` 

1) կազմակերպում և ղեկավարում է Հիմնարկի աշխատանքները, ներկայացնում է հիմնարկը պետական մարմիններում և այլ կազմակերպություններում, ներկայացնում նրա շահերը և կնքում է գործարքներ
2) Հայաստանի Հանրապետության օրենսդրությանը համապատասխան՝ տնօրինում է Հիմնարկի գույքը (այդ թվում` ֆինանսական միջոցները) 

3) հաշվետու է Հիմնադրին 

4) պատասխանատվություն է կրում  Հիմնարկի ամբողջ գործունեության համար.

5) աշխատանքի ընդունում և աշխատանքից ազատում է Հիմնարկի աշխատողներին, նրանց նկատմամբ կիրառում է Հայաստանի Հանրապետության օրենսդրությամբ սահմանված խրախուսման և կարգապահական պատասխանատվության միջոցներ.

6) իր իրավասության սահմաններում արձակում է հրամաններ, տալիս պարտադիր կատարման համար ցուցումներ և վերահսկում է դրանց կատարումը.

7) իրականացնում է Հայաստանի Հանրապետության օրենսդրությամբ և սույն կանոնադրությամբ նախատեսված այլ լիազորություններ։ 

15. Հիմնադիրը Հիմնարկի գործունեության նկատմամբ վերահսկողություն է իրականացնում Հայաստանի Հանրապետության կառավարության սահմանած կարգով։ 

 
4. ՀԻՄՆԱՐԿԻ ՄԻՋՈՑՆԵՐԸ
16. Հիմնարկի գույքը ձևավորվում է Հիմնադրի կողմից նրա տիրապետմանը, տնօրինմանը և օգտագործմանը հանձնված /ամրացված/ գույքից: Հիմնարկին գույքը հանձնվում է վարչական ակտին համապատասխան, որը հաշվառվում է նրա հաշվեկշռում: Հիմնադիրն իրավունք ունի ցանկացած ժամանակ հետ վերցնել իր կողմից հիմնարկին հանձնված գույքը: 
  17. Հիմնարկն իրավունք ունի օրենքով, իրավական այլ ակտերով և իր կանոնադրությամբ նախատեված դեպքերում և կարգով, իր գործունեության նպատակներին և գույքի նշանակությանը համապատասխան օգտագործել, տիրապետել և տնօրինել իրեն հանձնված գույքը:

18. Հիմնարկը պատասխանատվություն է կրում իրեն ամրացված գույքի և միջոցների պահպանման և արդյունավետ  օգտագործման համար:

19. Հիմնարկի լուծարման դեպքում նրան ամրացված գույքի օգտագործման և տնօրինման կարգը որոշում է համայնքի ավագանին:

20. Հիմնարկի ֆինանսական միջոցները գոյանում են համայնքի բյուջետային հատկացումներից և Հայաստանի Հանրապետության օրենսդրությամբ չարգելված լրացուցիչ աղբյուրներից:

21. Հիմնարկի լրացուցիչ ֆինանսական աղբյուրներն են` 

ա) բարեգործական, նպատակային ներդրումները, Հայաստանի Հանրապետության  և օտարերկրյա  կազմակերպությունների ու քաղաքացինների նվիրատվությունները.

բ) Հայաստանի Հանրապետության օրենսդրությամբ չարգելված և Հիմնարկի կանոնադրական խնդիրներին չհակասող գործունեությունից ստացված միջոցները:

22. Հիմնարկը սահմանված կարգով ֆինանսական գործունեության մասին կիսամյակային և տարեկան հաշվետվություններ է ներկայացնում Հիմնադրին:

5. ՀԻՄՆԱՐԿԻ ՀԻՄՆԱԴՐՈՒՄԸ, ՎԵՐԱԿԱՌՈՒՑՈՒՄԸ ԵՎ ԼՈՒԾԱՐՈՒՄԸ

23. Հիմնարկը հիմնադրվում, վերակառուցվում և լուծարվում է համայնքի ավագանու որոշմամբ, ՀՀ օրենսդրությամբ սահմանված կարգով:

 
    Կապան քաղաքային համայնքի ղեկավարի 

                      աշխատակազմի քարտուղարի 

                ժամանակավոր պաշտոնակատար`                            Ն. Շահնազարյան
